
Dragi čitaoci,
pred vama je 18. broj „Čarobne riječi“, još

jedan mali mozaik naših školskih dana,
uspjeha, kreativnosti i zajedničkih trenutaka.
Svaka stranica čuva dio naše priče, a svaka

riječ podsjeća koliko je škola više od učionice –
mjesto gdje rastemo, učimo, stvaramo i

sanjamo.
Hvala svima koji svojim idejama, trudom i

talentom čine da „Čarobna riječ“ živi.
Uživajte u čitanju!



Školske aktuelnosti

U školskoj biblioteci obilježen  je Svjetski dan čitanja naglas.
 Čitanje naglas  povezuje ljude, čuva jezik i njeguje ljubav prema knjizi. Tada
dijelimo emocije s drugim ljudima i razvijamo samopouzdanje. Svi učenici 6-1

su izabrali knjigu, i pročitali odlomak, pjesmu ili  poučni citat. 
Slušali smo jedni druge, i utonuli u svijet mašte. Učenici su razgovarali sa

bibliotekarkom i razrednicom Enisom Balićevac o značaju i vrijednosti čitanja.
Čitanje nije obaveza, već avantura!



Učenici odjeljenja VI-1  ovu sedmicu boravili su na Igmanu u okviru Škole
skijanja.

Tokom boravka uspješno su savladali osnove skijanja te pokazali odgovornost,
zalaganje i primjereno ponašanje.

Školske aktuelnosti



Učenici osmog razreda, u pratnji nastavnica Branke Popović i Sabine Beširević,
nastavnika Hamze Žunića i pripravnice Amine Hajrović, prisustvovali su

svečanom koncertu povodom Dana Bošnjačke zajednice kulture.
Koncert pod nazivom „Sevdah Academic“ održan je 16. februara 2026. godine
u Domu Oružanih snaga Bosne i Hercegovine. Nastupio je Omladinski orkestar

Škole harmonike „Preporod“, uz solistički nastup prof. Gordane Topić.
Učenici su imali priliku uživati u bogatom programu tradicionalne i umjetničke
muzike, upoznati vrijednosti sevdaha te doživjeti ljepotu muzičke umjetnosti u
svečanom ambijentu. Ova posjeta predstavlja važan doprinos razvoju kulturne

svijesti, njegovanju tradicije i jačanju ljubavi prema umjetnosti i kulturnom
naslijeđu. 

Sažmi

Školske aktuelnosti



Školske aktuelnosti

Kroz različite aktivnosti,razgovore i edukativne sadržaje učenici,članovi Vijeća
učenika, u saradnji sa pedagogicom,psihologinjom i bibliotekarkom škole
podsjetili su na važnost međusobnog poštovanja, tolerancije i nenasilne

komunikacije.
 Aktivnosti su provedene povodom dana borbe protiv vršnjačkog nasilja.



Učenici devetog razreda naše škole
 u pratnji  razrednica: Amre Karić, Nedine Bećirović i Edise Bajramović, posjetili

su Tunel spasa.
 Tokom posjete, učenici su imali priliku poslušati edukativno predavanje,

pogledati dokumentarni video te se na autentičan način upoznati s historijskim
činjenicama o periodu opsade Sarajeva.

 Kroz svjedočanstva i prikazane materijale naučili su kako je izgledao život u
tom vremenu i koliko je Tunel spasa značio za opstanak grada i njegovih

građana.
Ova posjeta bila je važna lekcija iz historije, ali i podsjetnik na snagu, hrabrost i

izdržljivost ljudi u najtežim trenucima.

Školske aktuelnosti

Međunarodni dan maternjeg jezika – 21. februar 

Povodom obilježavanja Međunarodnog dana maternjeg jezika, u našoj
školi realizovane su različite aktivnosti kojima smo istakli važnost
njegovanja i očuvanja jezika kojim mislimo, govorimo i sanjamo.

Maternji jezik nije samo sredstvo sporazumijevanja – on je dio našeg
identiteta, kulture i tradicije. Kroz čitanje, pisanje, jezičke igre, i

razgovor o bogatstvu našeg jezika, podsjetili smo se koliko je važno
pravilno i s ljubavlju njegovati riječi. 

Njegujmo svoj maternji jezik – čitajmo, pišimo, govorimo pravilno i s
ponosom čuvajmo bogatstvo riječi koje su nam ostavili naši preci.



Školske aktuelnosti
 DAN RUŽIČASTIH MAJICA 

Tokom mjeseca februara, koji je posvećen prevenciji vršnjačkog nasilja, učenici naše
škole su zajedno sa svojim nastavnicima i stručnom službom škole  realizirali niz

edukativnih i kreativnih aktivnosti s ciljem jačanja međusobnog uvažavanja,
empatije i nenasilne komunikacije.

Kroz radionice, razgovore, zajedničke poruke podrške i druge aktivnosti učenici su
imali priliku učiti o važnosti prijateljstva, prihvatanja različitosti i pravovremenog

reagovanja na nasilje. Poseban doprinos dale su i učenice devetih razreda koje su u
sklopu dramske sekcije poslale snažne poruke o tome koliko su podrška,

razumijevanje i lijepa riječ važni u svakodnevnim odnosima.
U okviru ovih aktivnosti obilježen je i Dan ružičastih majica, kao simbol borbe protiv
vršnjačkog nasilja. Nošenjem ružičaste boje naši učenici i uposlenici poslali su jasnu

poruku da nasilju nema mjesta u našoj školi te da zajedno gradimo sigurno,
podržavajuće i prijateljsko okruženje za svako dijete.

Na Općinskom takmičenju iz robotike, učenici naše škole, Sami Spahić i
Rejhan Bašić, osvojili su drugo mjesto!🥈

Učenike je za takmičenje pripremao nastavnik Hamza Žunić.
Čestitamo našim vrijednim i talentovanim učenicima na odličnom

uspjehu, trudu i znanju koje su pokazali. Bravo! 👏

2

ŠKOLA PLIVANJA

Škola plivanja  za  za učenike četvrtog razreda protekla je u
pozitivnoj i podsticajnoj atmosferi. Učenici su pokazali

interesovanje, hrabrost i spremnost da savladaju nove vještine u
vodi. 

Primjetan je napredak u samopouzdanju i osnovnim tehnikama
plivanja, a međusobna podrška dodatno je doprinijela uspjehu

aktivnosti.

Učenica osmog razreda Asja Sijamić ostvarila je izvanredan uspjeh
osvojivši drugo mjesto za najbolji literarni rad učenika osnovnih

škola s područja Općine Stari Grad.
Nagradu je primila od strane načelnika Općine Stari Grad na
svečanoj priredbi organiziranoj povodom obilježavanja Dana

nezavisnosti Bosne i Hercegovine.
Ponosni smo na trud, talenat i dostojanstveno predstavljanje naše

škole. 



Školske aktuelnosti
Učenici odjeljenja 6-2 su u periodu od 23. do 27. februara učestvovali u Školi

skijanja koja je realizovana na planini Igman.
Tokom boravka na planini učenici su imali priliku da nauče osnove skijanja,

usavrše svoje skijaške vještine, ali i uživaju u zimskim aktivnostima na
svježem planinskom zraku. 

Uz stručnu pomoć i podršku nastavnika, učenici su pokazali veliku motivaciju,
trud i timski duh.

Pored sportskih aktivnosti, ovo putovanje je doprinijelo jačanju prijateljstva,
druženju i stvaranju lijepih uspomena koje će učenici dugo pamtiti.

Škola skijanja je protekla u lijepoj atmosferi, a svi učenici su se vratili
zadovoljni i bogatiji za jedno novo iskustvo.

Priredba povodom Dana nezavisnosti Bosne i Hecegovine
Povodom Dan nezavisnosti Bosne i Hercegovine u školi na Sedreniku održana je svečana

priredba kroz koju su učenici, uz recitacije, igrokaz, pjesmu i ples, predstavili bogatu historiju
i ljepotu naše domovine. Kroz likove Tvrtka I Kotromanića, Kulina ban i Katarine Kosače

podsjetili su nas na vrijednosti slobode, ponosa i ljubavi prema Bosni i Hercegovini.
Priredba je još jednom pokazala da mlade generacije s ponosom čuvaju tradiciju i grade

budućnost svoje domovine.

 Bosna je ćilimima zastrta

Bosna i Hercegovina je naša domovina, lijepa i ponosna, kao ćilim satkan
od različitih boja i niti. Svaka nit predstavlja ljude koji je vole i čuvaju.

Na Dan nezavisnosti učimo koliko je važno da poštujemo, čuvamo i volimo
svoju domovinu.

Sretan 1. mart – Dan nezavisnosti Bosne i Hercegovine! 💙💛



Školske aktuelnosti

U našoj školi uspješno je realizovan projekat „Moja prva iskaznica“, namijenjen
učenicima devetog razreda. Cilj projekta je podizanje svijesti o važnosti

saobraćajne kulture i sigurnog ponašanja u javnom gradskom prijevozu. Kroz
edukativne aktivnosti učenici su stekli korisna znanja i razvili odgovorniji odnos

prema pravilima u saobraćaju i korištenju javnog prevoza.
 Zahvaljujemo se predstavnicima "Srednje škole za saobraćaj i komunikacije"

Sarajevo.

Uvod u dječija prava - "Prava u svakodnevnom životu" 
tema je radionice realizovane u V razredu

 JU OŠ "Mula Mustafa Bašeskija". Učenici su kroz razgovor sa
pedagogicom, te primjere i zajedničke aktivnosti prepoznali prava u

svakodnevnom životu, razvijali empatiju i sposobnost izražavanja vlastitog
stava.

 Dijeljenjem ličnih primjera iz svog okruženja, doprinijeli su boljem
razumijevanju značaja poštovanja dječijih prava i međusobnog

uvažavanja.



U okviru realizacije programa prevencije ovisnosti, učenici osmih razreda
prisustvovali su pozorišnoj predstavi „Moj sin samo malo sporije hoda“ u

Sarajevskom ratnom teatar SARTR.
Posjeta pozorištu realizirana je kao dio programske aktivnosti „Vidim, čujem,
učim“, s ciljem da učenici kroz umjetnost i scenski izraz razvijaju empatiju,

razumijevanje i kritičko promišljanje o važnim životnim temama.
Predstava se bavi složenim porodičnim odnosima, izazovima s kojima se

suočavaju članovi porodice te pitanjem prihvatanja različitosti. Kroz snažnu
glumačku interpretaciju i emotivnu priču, učenici su imali priliku promišljati o

vrijednostima poput podrške, razumijevanja i međusobnog poštovanja. 

Školske aktuelnosti

Na danas održanom Općinskom takmičenju iz odbojke za

dječake , koje je održano u JU OŠ " Edhem Mulabdić", ekipa naše
škole je zauzela prvo mjesto 🎉❤️🍀🏆. 

U prvom susretu smo pobijedili OŠ" Šejh Muhamed efendija
Hadžijamaković" rezultatom 2:0 u setovima. 

U nastavku takmičenja, odnosno u polufinalu, dječaci su
pobijedili OŠ " Saburina" rezultatom 2:1 u setovima. U finalu smo
se susreli sa domaćinom takmičenja  OŠ " Edhem Mulabdić" koju
smo također pobijedili rezultatom 2:0 i na taj način i više nego

zasluženo osvojili prvo mjesto.🥇
Čestitke dječacima i nastavniku na predivnoj prezentaciji škole,

kako rezultatom i zalaganjem, tako i ponašanjem na samom
takmičenju.🍀🏆



Školske aktuelnosti
Dana 11.3.2026.godine, učenici naše škole učestvovali su na Općinskom

takmičenju iz matematike i ostvarili veoma zapažene rezultate.
 Učešće su uzeli učenici šestog razreda (Nuri Lajlani, Nedžla Junuzović,
Mustafa Serdarević), sedmog razreda (Iman Tvico, Sara Ljušaj, Sumeja

Šeko) i osmog razreda (Farah Bahto, Aiša Terzić, Omer Šuvalija), a učenici
devetog razreda ostvarili su  izuzetan  uspjeh, osvojivši prvo, drugo i treće

mjesto.
Ishak Panjeta (1.mjesto)🥇

Rafael Lovrić (2.mjesto) 🥈
Zehra Šeko (3.mjesto) 🥉

Takmičenje se održalo u OŠ "Vrhbosna", a učenici su bili u pratnji
nastavnice Nedine Bećirović i Segmedine Ismić. Učenike su pripremali
nastavnik Admir Salihagić i nastavnice Nedina Bećirović,Hasanbegović

Amina i Dženita Trumić.
Vrijednim učenicima i njihovim nastavnicima čestike od srca! 📚📐🖋️

 Naša učenica devetog
razreda,Zehra Šeko,uzela
je učešće na Kantonalnom
takmičenju iz njemačkog

jezika.
Čestitamo našoj Zehri na

trudu i radu.

Učenici naše škole, Ishak
Panjeta, Rafael Lovrić i Mirza

Brdarić zauzeli su  prvo mjesto
na Općinskom  takmičenju iz
Informatike - programiranje,

koje se održalo u školi Hamdija
Kreševljaković.

Učenike je pripremala
nastavnica Edisa Bajramović.

Čestitamo !🥇🏆

Posjeta načelnika Irfana Čengića našoj školi predstavlja još jednu potvrdu kontinuirane

podrške unapređenju obrazovnih uslova i kvaliteta rada u Osnovna škola “Mula Mustafa
Bašeskija”.

Tokom posjete upriličeno je potpisivanje Sporazuma o saradnji za realizaciju projekata
planiranih u 2026. godini, koji će značajno doprinijeti poboljšanju infrastrukturnih uslova u

našoj školi. Sporazum su potpisali načelnik Irfan Čengić i direktorica škole Emina Mujan.
Planiranim projektima predviđena je sanacija krova na područnoj školi na Sedreniku, kao i

obnova fasade centralnog školskog objekta u ulici Logavina. Ovi radovi predstavljaju
nastavak već realizovanih aktivnosti – nedavno su završeni radovi na rekonstrukciji
školskih toaleta, dok je na objektu područne škole ranije instalirana i fotonaponska

elektrana, čime je napravljen značajan iskorak ka energetskoj efikasnosti.
Posebno nas raduje činjenica da se ulaganja u obrazovanje nastavljaju sistemski i planski, s
jasnim ciljem stvaranja boljih uslova za boravak naših učenika i kvalitetniji rad nastavnog

osoblja.
Zahvaljujemo načelniku Irfan Čengić na posjeti i kontinuiranoj podršci i prigodnom

druženju sa učenicima, te se radujemo realizaciji najavljenih projekata koji će dodatno
unaprijediti našu školu.

U produženom boravku smo obilježili 21. mart – Svjetski dan osoba sa
Down sindromom. 💛

Kroz simbol šarenih čarapa poslali smo snažnu poruku prihvatanja,
uvažavanja i ljubavi. Učenici su svojim radovima pokazali da
različitosti čine svijet ljepšim i bogatijim mjestom za sve nas.



Školske aktuelnosti
Na Kantonalnom takmičenju iz islamske vjeronauke

našu školu su predstavljale  učenice Zina Alhasan, VIII
razred i Esma Muminović, IX razred.

Učenica Esma Muminović se plasirala  na Federalni
nivo osvojivši 2. mjesto sa osvojenih 100/100 bodova.🥈

 Učenice je pripremala nastavnica Ešrefa Fakić.
Čestitamo učenicama i nastavnici, a Esmi želimo puno

uspjeha na sljedećem nivou takmičenja.

U okviru nastave Likovne kulture učenici devetih razreda posjetili su

multimedijalni muzej Planet Sarajevo.
Kroz savremenu i interaktivnu postavku upoznali su razvoj Sarajeva
u periodu od 1945. do 1992. godine sa posebnim osvrtom na kulturu,

sport i društveni život.
Poseban doživljaj pružila je hologramska tehnologija zahvaljujući

kojoj su učenici imali priliku vidjeti trodimenzionalne prikaze simbola
grada i na zanimljiv način istražiti njegovu historiju.

Posjeta je bila edukativno i inspirativno iskustvo koje će učenicima
sigurno ostati u sjećanju 



Na Kantonalnom takmičenju iz matematike, održanom dana
1.4.2026.godine, u školi Richmond Park Primary Schools, u

pratnji nastavnice Segmedine Ismić, našu školu predstavljala
su tri učenika: Ishak Panjeta, Rafael Lovrić i Zehra Šeko. 
Svojim znanjem, trudom i zalaganjem, učenici su dostojno
predstavljali našu školu te ostvarili zapažene rezultate u

konkurenciji velikog broja učesnika. Ovaj uspjeh potvrda je
kontinuiranog rada i posvećenosti.

 Iskrene čestitke učenicima i nastavnici Nedini Bećirović koja
ih je pripremala. Mnogo uspjeha u daljnjem radu i budućim

takmičenjima! 🏆📚

Školske aktuelnosti

Na Općinskiom takmičenju iz fizike, održanom 26.03. 2026.
godine, našu školu predstavljali su učenici :  Ali Burović, Imran
Leka, Harun Fatić i Muhamed Katerji VIII razred i Tarik Pašić,

Zehra Šeko, Ishak Panjeta IX razred.
Naročito su se istakli Zehra Šeko 4. mjesto i Tarik Pašić 5. mjesto –

IX razred.
Ponosni smo na naše učenike koji su učestvovali i pokazali trud i

zalaganje.
Čestitamo ! 

Naš hor je 30.03.2026. godine na Općinskom takmičenju osvojio 1.
mjesto! 🎶🏆

Čestitke učenicima i nastavnici Branki Popović na ovom sjajnom
uspjehu! ❤️

Dana 26.03.2026. godine, u odjeljenju IV-1, realizovan je ogledni čas iz

predmeta Moja okolina na temu “Planine i rijeke Kantona Sarajevo”. Čas
je planiran i izveden u korelaciji sa Engleskim jezikom i Informatikom, s

ciljem integrisanja više oblasti u jedinstvenu nastavnu aktivnost i
podsticanja praktičnog učenja kod učenika.

Čas su realizovali: Ismeta Isenaj-Porča (učiteljica), Suada Zahirović
(nastavnica Engleskog jezika) i Hamza Žunić (nastavnik Informatike).
Čas je realizovan uspješno, sa aktivnim učešćem učenika i pozitivnim

rezultatima u primjeni interdisciplinarnog pristupa nastavi.

U ponedjeljak, 30. marta 2026. godine, realiziran je izuzetan ogledni čas iz predmeta

Biologija sa učenicima devetog razreda, na temu „Rad bubrega", na kome su prisustvovali
uprava škole i kolege.

Ogledni čas je protekao u dinamičnoj, podsticajnoj i istinski istraživačkoj atmosferi, u kojoj
su učenici imali priliku da, kroz niz pažljivo osmišljenih aktivnosti, otkrivaju tajne jednog od

najvažnijih organa u ljudskom tijelu.
Uz pomoć aplikacije Anatomia Super na pametnoj tabli, istraživali su građu i položaj organa

za izlučivanje na 3D modelu ljudskog tijela, rotirajući, otkrivajući i pokazujući — poput
pravih mladih anatoma.

U grupnom radu učenici su pokazali koliko nastava može biti i kreativna i naučna, učenici su
bili poput pravih hemičara. 

Učionica je bila ispunjena znatiželjom, iskrenim oduševljenjem i predivnom energijom mladih
istraživača koji su, svaki na svoj način, doprinijeli uspjehu ovog časa.

Ogledni čas je prekrasan primjer kako se međupredmetno povezivanje Biologije, Hemije i
Informatike pretvara u nezaboravno iskustvo u kojem učenici nisu samo slušaoci, već

aktivni učesnici, istraživači i mali naučnici.
Iskrene čestitke, od srca, vrijednim učenicima devetog razreda na izvanrednoj aktivnosti,

znatiželji i trudu, te njihovoj nastavnici na inspirativno osmišljenom i uspješno realiziranom
oglednom času, uz želju da i dalje kreira ovako čarobne časove u kojima se učenje pretvara

u istinsko otkrivanje!

Još jedan veliki uspjeh naših učenika!

Na 28. Općinskom takmičenju iz pružanja Prve pomoći, koje je održano 4.
aprila 2026. godine na nivou općine Stari Grad, naša školska ekipa

ostvarila je izvanredan rezultat i osvojila prvo mjesto, čime je izborila
plasman na Kantonalno takmičenje!

Ponosni smo na našu vrijednu ekipu u sastavu:
FARAH BAHTO (VIII-2) – vođa tima

ASJA SIJAMIĆ (VIII-2)
AIŠA TERZIĆ (VIII-2)

SUMEJA ŠUVALIJA (VIII-1)
NADYA BEKTIĆ (IX-2)

ZEJNA AVDAGIĆ (VIII-2)
Posebnu zahvalnost upućujemo i članicama sekcije prve pomoći koje su

svojim angažmanom kao fotograf(Iman Tvico) voditelj(Zehra Šeko) 
 markiranti i vodiči (Aiša Fazlić,Hanan Šišić i Sumeja Šeko) dodatno

doprinijele sjajnoj prezentaciji naše škole.
Ekipu je spremala nastavnica Emina Smailbegović. 



Školske aktuelnosti
Članovi Tehničke sekcije su se bavili istraživačkimn radom na

temu historija Sarajeva, te su svoj projekat predstavile izložbom
i prigodnim panoom u holu škole.

Na taj način smo obilježili 6. april, a glavna motivacija za rad
bila je upoznati historiju grada kako bismo ga više voljeli.
Pohvale za učenice: Nukić Farah, Salihagić Berinu, Katerji

Zejneb, Malagić Fatimu i Bektić Nadyu 



Školske aktuelnosti

Na Kantonalnom takmičenju iz Informatike koje se
održalo 8.4.2026.godine, naši učenici su postigli

sljedeće rezultate:
Ishak Panjeta 10. , Rafael Lovrić 17. i Mirza Brdarić

20.mjesto .
Čestitamo učenicima i nastavnici Edisi Bajramović !



Školske aktuelnosti
Općinsko takmičenje iz Tehničke kulture održano je 9.4.2026.

godine u
 Osnovnoj školi "Saburina".

Ekipu naše škole sačinjavali su učenici : Torbić Ajlin, Nur Aya
Livnjak, Šeko Sumeja, Hadžić Amar i Šeko Zehra.

Učenici su se takmičili pojedinačno u izradi testa znanja za svoj
razred i ekipno u praktičnom radu.

Ekipa škole je zauzela četvrto mjesto u ukupnom plasmanu.
Učenice Šeko Sumeja (7.. razred) i Šeko Zehra ( 9. razred) su
osvojile 1. mjesto u pojedinačnom dijelu takmičenja i ostvarile

plasman na Kantonalno takmičenje.
Mentori ekipe:Nihada Begić, Raisa Idrizbegović i nastavnik Hamza

Žunić
Čestitamo ! 



Školske aktuelnosti
U srijedu, 8. aprila, učenici devetog razreda posjetili su

izložbu učeničkih radova Škole za srednje stručno
obrazovanje i radno osposobljavanje Sarajevo.

Tokom posjete imali su priliku vidjeti raznovrsne i kreativne
radove svojih vršnjaka, te se upoznati sa različitim

tehnikama i načinima likovnog izražavanja.
Ova posjeta bila je inspirativno iskustvo koje je dodatno
podstaklo interes učenika za umjetnost i kreativni rad.

 Učenike je kroz izložbu pratio Mirza Adilović, nastavnik
Likovne kulture. 



Školske aktuelnosti

Na Federalnom takmičenju iz Vjeronauke,održanom
12.4.2026.godine,učenica Esma Muminović (IX razred) osvojila je

4.mjesto.
Čestitamo Esmi i nastavnici Ešrefi Fakić !



Školske aktuelnosti
Učenici osmog razreda su na nastavi Hemije, kroz praktičan rad, učili o

hemijskim reakcijama i osobinama tvari koje u njima učestvuju. 
"Kao što se tvari mijenjaju u hemijskim reakcijama, tako i znanje mijenja način

na koji gledamo svijet".
Nastavnica : Amela Ćutuk 



Školske aktuelnosti
Prva utakmica na Kantonalnom prvenstvu u odbojci je završena.

 Naši dječaci su ostvarili ubjedljivu pobjedu protiv vršnjaka iz OŠ "Alija Nametak"
rezultatom 2:0.🍀💪🎉🏐

Čestitamo!

Ministarstvo za odgoj i obrazovanje Kantona Sarajevo  doniralo je našoj školi
vrijednu donaciju školskog namještaja.

Ova donacija značajno će  doprinijeti unapređenju uslova za rad i boravak naših
učenika i nastavnog osoblja. 

Zahvaljujemo  se Ministarstvu na  kontinuiranom ulaganju u modernizaciju i
opremljenost naše škole. 



Školske aktuelnosti

Učenici II-1 i II-2 posjetili su 16.04.2026. Muzej
ratnog djetinjstva i upoznali dio prošlosti naše

domovine.



Učenici devetog razreda sa nastavnikom likovne kulture Mirzom
Adilovićem posjetili su godišnju selektivnu izložbu članica i članova

strukovnih udruženja iz oblasti arhitekture, primijenjene
umjetnosti i likovne umjetnosti u Bosni i Hercegovini, u galeriji

Collegium Artisticum. 
Na ovogodišnjoj izložbi predstavljeno je više od dvije stotine radova

bosanskohercegovačkih umjetnika, dizajnera i arhitekata. 
Tokom posjete učenici su imali priliku upoznati različite umjetničke
pristupe, od savremene arhitekture do dizajna i likovnih radova.

Uočavali su razlike u stilu, materijalima i idejama koje autori
prenose kroz svoje radove. 

Posjeta je doprinijela razvoju estetske percepcije i boljem
razumijevanju savremene vizuelne umjetnosti

Školske aktuelnosti



Školske aktuelnosti
Na Općinskom takmičenju iz Geografije ekipa naše

škole osvojila je 1. mjesto. 
Ekipu su činili: Zehra Šeko (pojedinačno 1. mjesto -
prolazak na Kantonalno takmičenje), Nadya Bektić
(pojedinačno 3. mjesto - prolazak na Kantonalno
takmičenje) i Imad Čimpo (pojedinačno 4. mjesto).

Rezerve su bili Lajla Dedović i Rafael Lovrić.
 Ekipu pripremao i vodio nastavnik geografije

Narcis Hadžiabdić
Čestitamo !



Školske aktuelnosti

Idemo u FINALEEE🍀🎉💪
Danas su naši dječaci, u rezultatski jako uzbudljivoj

utakmici, bili bolji od vršnjaka iz OŠ "Pofalići"
rezultatom 2:1 u setovima.

Finale će se održati 29.4.2026.
Čestitamo ! 😃❤️💪🎉



Školske aktuelnosti
Učenici odjeljenja VIII-2 i VI-2 posjetili su Muzej ratnog djetinjstva u
Sarajevu povodom obilježavanja devete godišnjice postojanja ovog

značajnog mjesta sjećanja. Tokom posjete imali su priliku upoznati se
s autentičnim ličnim pričama djece koja su odrastala u ratnom
periodu, kroz izložene predmete, fotografije i svjedočanstva.

Poseban utisak na učenike ostavili su svakodnevni predmeti koji su
za djecu u ratu imali posebnu vrijednost, kao i priče koje govore o
snazi, hrabrosti i prilagodljivosti u teškim životnim okolnostima.

Učenici su kroz ovu posjetu razvijali empatiju, razumijevanje i svijest
o važnosti mira, djetinjstva i osnovnih životnih prava.

U pratnji učenika bili su nastavnici: Sabina Beširević, Dalila Kaljanac,
Nedžma Ahmetspahić-Beganović i Dino Salihbašić. 



Školske aktuelnosti
Učenici IV razreda obilježili su Dan planete Zemlje  kroz zanimljiv i

edukativan rad na času. Učenici su razgovarali o važnosti
očuvanja prirode, zaštiti okoliša i pravilnom odlaganju otpada.
Kroz grupni rad izrađivali su plakate sa porukama o očuvanju

Zemlje koristeći kreativne ideje i crteže. Također su iznosili
prijedloge kako svako od nas može doprinijeti zdravijoj planeti,

poput štednje vode i energije…🌍🌎🌳🍀 



Školske aktuelnosti

Učenici 3-3 i 3-4 proveli su ugodan proljetni dan na Darivi.
Kroz igru,zabavu,druženje i smijeh ponovili su nastavne
sadržaje vezane za proljeće,ekologiju i očuvanje okoliša. 



Školske aktuelnosti
Učenici odjeljenja VIII-2, u pratnji nastavnica Sabine Beširević i

bibliotekarke Enide Krehić, posjetili su Sajam knjiga u Skenderiji.
Tokom posjete, učenici su  imali priliku upoznati se s bogatom

ponudom izdavača, raznovrsnim književnim djelima te
novitetima iz svijeta knjige. Posebno interesovanje učenici su

pokazali za savremenu književnost za mlade.
Ova posjeta imala je za cilj razvijanje ljubavi prema čitanju,

njegovanje čitalačkih navika i podsticanje kulturnih
interesovanja kod učenika. Boravak na sajmu protekao je u

ugodnoj i edukativnoj atmosferi, a učenici su se vratili bogatiji
za nova saznanja, inspiraciju za čitanje I ponekom novom

knjigom. 



Školske aktuelnosti

Učenici drugog razreda obilježili su Dan planete Zemlje.
Kroz razgovor i likovnu radionicu učili su o važnosti

očuvanja okoliša.🌲🌳



Školske aktuelnosti

U četvrtak, 23.4.2026. godine, učenici II-1 i II-2 su u pratnji učiteljica posjetili
Svrzinu kuću i uživali u njenim ljepotama.

Prošle sedmice učenici II-3 su obilježili Dan planete Zemlje.
Naši vrijedni učenici, sa puno mašte i truda, svakodnevnim predmetima dali su
novu svrhu. Tako smo dobili držače za olovke, vaze za cvijeće ili staklene kugle

za ukras. 



Školske aktuelnosti

⚜️🇧🇦 Općinsko takmičenje iz Historije 🇧🇦⚜️
Učenici 7. razreda učestvovali su na Općinskom takmičenju

"Historija BiH" i osvojili ekipno 1. mjesto 🥇 Pojedinačni uspjeh
ostvarili su:

Muhamed Zimić - 2. mjesto🥈
Faris Žužić - 3. mjesto🥉

Asja Kapetanović - 5. mjesto
Maida Burović - rezerva

Učenike je spremala nastavnica Dalila Kaljanac.
Čestitamo ! 



Školske aktuelnosti
Naša učenica Uma Salihagić, zablistala je na takmičenju u ritmičkoj

gimnastici i osvojila zlatnu medalju! 🥇
Iza ovog uspjeha stoje sati rada, truda i odricanja, ali i velika ljubav
prema ovom sportu. Njena upornost i predanost pravi su primjer
svima nama. Naša škola zaista ima čime da se ponosi – bravo za

našu šampionku!



Učenici četvrtog razreda 28.aprila su realizovali
vannastavnu aktivnost “Ja investiram u zajednicu”.

 Učenici, roditeljii učiteljice  uložili du veliki trud, vrijeme i
kreativnost u realizaciju ove aktivnosti.

Zajednička podrška, angažman i zajedništvo doprinijeli su
da ovaj događaj bude uspješan, radostan i ispunjen

pozitivnom energijom. Učenici su pokazali veliku maštovitost
i odgovornost , dok su roditelji još jednom potvrdili koliko je

važna saradnja između škole i porodice. Zajedno smo
stvorili lijepu atmosferu i primjer kako se zajedničkim

radom mogu ostvariti lijepi ciljevi.
 Hvala i svim učesnicima koji su  bili dio ove priče i što su

svojim doprinosom učinili ovu aktivnost posebnom i
uspješnom. 

Školske aktuelnosti



Školske aktuelnosti
Naš učenik Ishak Panjeta osvojio je drugo mjesto na Kantonalnom takmičenju iz

Engleskog jezika. Čestitamo Ishaku na trudu i pokazanom znanju, kao i
nastavnici Amri Karić koja ga je vodila i pripremala za ovo takmičenje.

Na Kantonalnom takmičenju iz oblasti Revija kulturno - umjetničkog stvaralaštva
hor naše škole zauzeo je  9.mjesto.



Školske aktuelnosti
Uspješno su  realizovane 4. radionice za učenike četvrtog razreda na temu
„Prava djeteta – naša zajednička odgovornost“. Kroz različite interaktivne

aktivnosti učesnici su imali priliku da se upoznaju sa osnovnim pravima djece,
značajem njihove zaštite, kao i ulogom svakog pojedinca u njihovom

ostvarivanju.
Tokom radionica realizovane su kreativne i edukativne aktivnosti poput „Drvo
prava“, izrade „Povelje prava“, „Lanca prijateljstva“, kao i razmjene „Poruka

povjerenja“. Učesnici su takođe imali priliku da kroz izradu portreta izraze svoje
viđenje dječijih prava i vrijednosti koje ona nose.

Radionice su protekle u pozitivnoj i podsticajnoj atmosferi, uz aktivno učešće
svih prisutnih i bogatu razmjenu mišljenja i iskustava.



Školske aktuelnosti

Na današnjoj finalnoj utakmici osnovnih škola za odbojkaše Kantona Sarajevo,
naša škola je u vrhunskoj i rezultatski neizvjesnoj utakmici do samog kraja na

žalost izgubila od danas boljih protivnika iz OŠ "Mehned Handžić".
Čestitamo učenicima i nastavniku Saninu Škami na osvojenom drugom mjestu.🥈



Školske aktuelnosti
Povodom Dana sjećanja na ubijenu djecu opkoljenog Sarajeva, Memorijalni
centar Sarajevo organizovao je prigodan program i podjelu edukativnog
materijala „Mape opsade Sarajeva“. Događaju je prisustvovao učenik VIII

razreda Harun Fatić u pratnji Ene Rizvanović. 
Ova aktivnost je realizovana s ciljem njegovanja kulture sjećanja, edukacije

učenika o historijskim događajima, te odavanja počasti ubijenoj djeci opkoljenog
Sarajeva. 

Članovi fudbalske sekcije šestih i sedmih razreda osvojili su prvo mjesto u
fudbalskoj ligi osnovnih škola općine Stari Grad. 

Ovim izuzetnim uspjehom pokazali su timski duh, trud i zalaganje. Čestitke svim
učenicima i nastavnici Ajli Ćatić.🏆🥇



Školske aktuelnosti
Na završnoj ceremoniji Lige za osnovce u
Starom Gradu svečano su uručeni pehari

i priznanja najuspješnijim ekipama i
pojedincima.

Naši učenici su ostvarili izvanredan
rezultat, osvojivši prvo mjesto u svim

takmičarskim kategorijama – fudbalu,
ženskoj odbojci i košarci (klub BBY). Ovaj

uspjeh je rezultat truda, discipline i
timskog duha koji su pokazali tokom

cijelog takmičenja.
Ponosni smo na naše sportiste koji

dostojno predstavljaju školu, kao i na
nastavnike koji ih vode i podržavaju na

njihovom putu. 

Na Kantonalnom takmičenju iz predmeta
Bosanski jezik i književnost, Hrvatski jezik i
književnost, Srpski jezik i književnost, našu

školu su predstavljale učenice:
✨ Sara Ljušaj (VII razred)

 ✨ Lamija Neretljaković (VIII razred)
Učenice je pripremala nastavnica Sabina

Beširević.



Školske aktuelnosti

U sklopu Dana Općine Stari Grad i Dana
Kantona Sarajevo organizovan je FEDU

"Književni karavan" u školama. Našu školu
su posjetile književnica Atina Mušić i
talentovana učenica srednje škole -

umjetnica i ambasadorica FEDU Ilhana
Pojata. Razgovarale su sa učenicima o
književnosti, značaju čitanja i pisanja.

Učenici su uživali u razgovoru i
književnosti, te su imali pregršt pitanja.

Na Kantonalnom takmičenju iz
Geografije našu školu su

predstavljale učenice Zehra Šeko i
Nadya Bektić.

 Iako nisu uspjeli proći u dalje
državno takmičenje, biti među

najboljim učenicima IX razreda iz
Geografije veliki je uspjeh. Ekipu
pripremao nastavnik geografije

Narcis Hadžiabdić. U pratnji
učenica bila je nastavnica

Segmedina Ismić.



Učenici devetog razreda su sa nastavnikom likovne kulture, Mirzom Adilovićem, posjetili Srednju školu
primijenjenih umjetnosti. U galeriji škole pogledali su izložbu radova učenika završnih razreda a zatim

obišli radionice vajarstva, slikarstva i tekstilnog dizajna. Domaćin posjete bio je profesor Adis Lukač koji ih
je proveo kroz školu i upoznao s njenim radom. Učenici su pokazali veliko interesovanje te postavljali pitanja

i aktivno učestvovali u razgovoru. 
Nakon toga posjetili su Umjetničku galeriju Bosne i Hercegovine gdje su obišli tri izložbe na tri sprata.
Učenici su imali priliku vidjeti djela jednog od najznačajnijeg fotografa Milomira Kovačevića Strašnog,

stalnu postavku Galerije te radove Amera Kobašlije.
Ove posjete dodatno su obogatile njihov doživljaj umjetnosti gdje su sa zanimanjem razgledali izložbe i

iznosili svoje utiske. 

Školske aktuelnosti

Učenici odjeljenja 4-1 i 4-2 posjetili su Brusa
bezistan, gdje su imali priliku upoznati se s

bogatom kulturno-historijskom baštinom grada.
U okviru posjete mogli su vidjeti stalnu izložbenu
postavku koja hronološki prikazuje razvoj grada
– od arheoloških nalaza iz prapovijesti i antike,

preko eksponata iz osmanskog i austrougarskog
perioda, do atraktivne makete stare čaršije.

Nakon obilaska, učenici su prisustvovali radionici
„Znaš li sevdalinku“, koja se realizuje u okviru

Festivala dječije umjetnosti, gdje su kroz
zanimljive aktivnosti imali priliku upoznati i
doživjeti tradicionalnu pjesmu sevdalinku. 



Školske aktuelnosti
U posjeti nam je bio FK Sarajevo sa svojim prvotimcima: Luka Hujber i Filip
Živković. Bordo momci su došli da predstave svoj fudbalski kamp , podijele

stickere i navijačke rekvizite, kao i da obraduju naše učenice i učenike svojim
dolaskom i pozovu ih na narednu domaću utakmicu.



Školske aktuelnosti

Učenici naše škole bili su dio svečane atmosfere povodom "ponovnog otvorenja"
Bijele tabije, a sve u sklopu obilježavanja Dana Općine Stari Grad. Uz bogat i

sadržajan program, koji je sve prisutne podsjetio na važnost kulturno -
historijskog naslijeđa našeg grada, učenici su imali priliku osjetiti duh tradicije,

upoznati značaj jednog od najprepoznatljivijih simbola Sarajeva i zajedno sa
građanima obilježiti važan dan za našu zajednicu! 

U pratnji učenika bile  pripravnice Ena Rizvanović, Amina Hajrović i nastavnica
Segmedina Ismić. 



Školske aktuelnosti
Učenici  4-3 i 4-4 su 23.4.2026. posjetili  37.sajam knjige u Sarajevu. Prisustvovali su

prekrasnoj radionici na kojoj su se  družili sa ČikoPiscem i VilomBibliotekarkom,  počastili se
novim zanimljivim knjigama.  Nakon toga su posjetili Brusa bezistan, gdje su imali priliku
upoznati se s bogatom kulturno-historijskom baštinom grada. U okviru posjete mogli su

vidjeti stalnu izložbenu postavku koja hronološki prikazuje razvoj grada – od arheoloških
nalaza iz prapovijesti i antike, preko eksponata iz osmanskog i austrougarskog perioda, do

atraktivne makete stare čaršije.
Nakon obilaska počastili su se ćevapima i uživali u druženju.



Školske aktuelnosti
U okviru specifičnih oblika nastave iz predmeta Muzička kultura, učenici osmih razreda JU

OŠ „Mula Mustafa Bašeskija“ u četvrtak, 7. maja 2026. godine, posjetili su Bosanski kulturni
centar, gdje su pogledali predstavu „Kome treba pozorište“.

Ova zanimljiva i edukativna predstava na duhovit i inspirativan način govori o značaju
teatra, umjetnosti i kulture u svakodnevnom životu. Učenici su imali priliku uživati u

kvalitetnoj izvedbi, ali i razmišljati o važnosti pozorišta kao prostora učenja, izražavanja i
razvijanja mašte.

Posjeta je realizovana u pratnji nastavnica  Sabine Beširević, Raise Idrizović i  Branke
Popović.  

Članovi sekcije njemačkog jezika su u pratnji nastavnice Lamije Borovine
posjetili Goethe institut i učestvovali u edukativnoj radionici “Kreativna

inteligencija i plastika” održanoj u okviru projekta “GOETHE GOES GREEN”.



Na Kantonalnom takmičenju iz Pružanja prve
pomoći , 

održanom 9.5.2026.
naša ekipa osvojila je  peto mjesto.

Čestitamo ekipi u sastavu: 
Farah Bahto

Sumeja Šuvalija
Asja Sijamić
Aiša Terzić

Zejna Avdagić
Nadya Bektić te nastavnici Emini Smailbegović na

ovom velikom uspjehu.
Zahvaljujemo se članicama sekcije , Ajši

Fazlić,Hanan Šišić,Sari Ljušaj,Asji Kapetanović,Asji
Ambešković,

Zehri Šeko,Sumeji Šeko Nur Bečić koje su
upotpunile veliki uspjeh naše ekipe. 

Školske aktuelnosti

Na Kantonalnom takmičenju iz Tehničke kulture držanom 6.5.2026. u OŠ " Maarif Schools International"
u pojedinačnom dijelu takmičenja učestvovale su  učenice : 

Sumeja Šeko ( 21. mjesto) i 
Zehra Šeko ( 17. mjesto) u kategoriji  testovi  znanja (VII i IX razreda).

Čestitamo učenicama i nastavnici Nihadi Begić ! 



Školske aktuelnosti

U ponedjeljak 11. 5. 2026. održan je Sajam srednjih škola, koji su posjetili učenici
9. razreda naše škole u pratnji razrednica i stručnih saradnica. Ovo je bila

prilika da se maturanti informišu o smjerovima i programima srednjih škola
prilikom predstojećeg izbora srednje škole i nastavka školovanja. 



Školske aktuelnosti

Dana 23.04.2026. učenici II-3  posjetili su Muzej ratnog djetinjstva. Uz učiteljicu i našeg
školskog psihologa učenici su imali priliku čuti ratne priče prilagođene njihovom uzrastu.

Kroz fotografije i predmete iz djetinjstva djece koja su živjela u vrijeme rata kod učenika se
probudila empatija, razmišljanje o važnosti mira, prijateljstva i sigurnog djetinjstva. 

U ponedjeljak, 11.5.2026.
godine, u OŠ "Hrasno",
održano je Kantonalno
takmičenje iz predmeta

Historija. 
Učenici naše škole, Faris Žužić
i Muhamed Zimić, dostojno su
predstavljali našu školu svojim
znanjem, trudom i zalaganjem.
Učenike pripremala nastavnica

Dalila Kaljanac. U pratnji
učenika bila nastavnica

Segmedina Ismić.



Školske aktuelnosti

U našoj školi realizovan je ogledni čas
na temu „3D modeliranje“, koji su
uspješno pripremile i održale naše

nastavnice  Begić Nihada i Bajramović
Edisa uz podršku nastavnika Žunić

Hamze.
Tokom časa učenici su imali priliku

upoznati se sa osnovama 3D
modeliranja, razvijati kreativnost,

digitalne kompetencije i vještine
savremenih tehnologija kroz praktičan i

interaktivan rad.

Na Kantonalnom takmičenju iz
Hemije našu školu je

predstavljao Rafael Lovrić,
koji je zauzeo 22. mjesto od 50

takmičara. Učenika je
pripremala nastavnica

Mubera Pirić.



Školske aktuelnosti

Učenici 8-3 posjetili su Prirodno matematički fakultet.Obišli su laboratorije i katedru za
opštu, anorgansku i organsku hemiju

Asistentica je izvodila  eksperimente što je za učenike predstavljalo novo iskustvo i drugačiji
način sticanja znanja.

Učenike je pratila nastavnica Mubera Pirić.

Dana 12.5.2026. godine učenici odjeljenja IV-1 i IV-2 realizovali su edukativnu posjetu Muzeju ratnog djetinjstva.
Tokom posjete učenici su imali priliku upoznati se sa izložbenim postavkama koje kroz lične predmete, priče i

svjedočanstva prikazuju iskustva djetinjstva u ratnom periodu.
Posjeta je bila veoma poučna i emotivna, a učenici su kroz razgovor i vođenu prezentaciju razvijali empatiju,

razumijevanje i svijest o važnosti mira, prijateljstva i sigurnog odrastanja. Ovakve aktivnosti doprinose
proširivanju znanja, njegovanju kulture sjećanja i razvijanju humanih vrijednosti kod učenika.

Učiteljice: Aldijana Nuhanović ,Ismeta Isenaj-Porča



Školske aktuelnosti

Naša škola je učestvovala u projektu “Moja eko škola”, u organizaciji ZEOS eko-
sistema. 

U proteklom periodu su provedene edukacije učenika o e-otpadu, njegovom
značaju i važnosti pravilnog odlaganja. Veliki broj učenika naše škole pridružio

se akciji prikupljanja e-otpada, a posebno se istaklo odjeljenje II-2. 
Kroz ovaj projekat smo prikupili 700 kg e-otpada i predali ga ZEOS eko-sistemu

koji će se pobrinuti za njegovo pravilnom zbrinjavaje. 
Hvala svim učenicima i roditeljima koji su doprinijeli uspješnoj realizaciji ovog

projekta



Školske aktuelnosti
Danas su učenici III-1 i III-2 razreda obilježili Međunarodni dan porodice.
Porodični dan smo proveli u ugodnom druženju s roditeljima uz zabavne

sportske aktivnosti.



Školske aktuelnosti
Učenici sedmog razreda su 08.05.2026.godine učestvovali u Danu održivosti pod

motom "GOETHE GOES GREEN 2026".
Program je uključivao izložbe, radionice, predavanja i interaktivne aktivnosti iz
oblasti ekologije, održivosti i savremenih tehnologija, među kojima su:razmjena

odjeće i knjiga,ekološki kviz, radionice o održivom kuhanju i vrtlarstvu, kreativne
i edukativne radionice, VR iskustvo, igre i druge aktivnosti koje potiču učenje

kroz praksu i iskustvo.
Učenike je pratila nastavnica Đenita Resić. 

Danas su naši učenici uspješno položili test za Školsku saobraćajnu patrolu.
Čestitamo učenicima: Džanu Salihoviću, Azuru Pjani i Erenu Salihoviću, koji su

pokazali znanje i odgovornost u oblasti saobraćajne kulture.
Učenike je za test pripremao nastavnik Hamza Žunić. 👏



U okviru vannastavnog programa „Poduzetništvo i finansijska
pismenost“ realizovana je aktivnost pod nazivom 

„Slatki program malih proizvođača“ u kojoj su učestvovali
učenici III 1 razreda.

Tokom aktivnosti učenici su posjetili pčelinjak, obišli košnice
„fabrike meda“ te imali priliku upoznati se sa načinom

proizvodnje meda i životom pčela.
 Kroz razgovor sa vlasnicom pčelinjaka učenici su saznali više o
svim segmentima uzgoja pčela, proizvodnje meda, organizacije

rada i ulaganja.
Ova edukativna posjeta omogućila je učenicima da na praktičan

i zanimljiv način steknu uvid u poslovni ciklus poduzetnika,
razvijaju poduzetnički duh i razumiju značaj rada, odgovornosti

i finansijskog planiranja.
Zahvaljujemo domaćici na gostoprimstvu i uspješno realizovanoj

saradnji. 

Školske aktuelnosti



Učenici šestog i osmog razreda, naše škole, danas su prisustvovali svečanosti
obilježavanja Dana postrojavanja Prve brigade policije Stari Grad, datuma koji
nosi posebnu važnost za našu domovinu, historiju ali i kolektivno sjećanje. ⚜️

Važnost ovog događaja je da njegujemo kulturu pamćenja i odajemo poštovanje
hrabrim ljudima koji su svojim zalaganjem, žrtvom i patriotizmom branili

slobodu i dostojanstvo naše zemlje. Ovaj dan je podsjetnik da se važni historijski
trenuci ne smiju zaboraviti! 🇧🇦🇧🇦 

U pratnji učenika bile pripravnice Ena Rizvanović, Amina Hajrović i nastavnica
Segmedina Ismić.

Školske aktuelnosti



🌿🐑🐝
20.5.2026.

Danas su učenici III-2 zajedno sa učiteljicom Samrom Makić i nastavnikom
Dinom Salihbašićem uživali u predivnom danu provedenom na jednoj maloj

privatnoj farmi.
Imali su priliku vidjeti ovce, kokoši i košnice sa pčelama, naučiti mnogo

zanimljivosti o životinjama i životu na selu, ali i provesti vrijeme u igri, druženju i
istraživanju prirode. 🌾🐓🐑🍯

Svjež vazduh, miris pokošene trave, dječiji osmijesi i vesela atmosfera učinili su
ovaj izlet posebnim iskustvom koje ćemo dugo pamtiti. 💚

Hvala domaćici Sejdi na gostoprimstvu i lijepom druženju! 😊

Školske aktuelnosti



Školske aktuelnosti

U našoj školi obilježen je Dan porodice kroz veselo druženje i porodične igre.
Učenici odjeljenja 3-3 i 3-4 zajedno sa članovima svojih porodica učestvovali su
u različitim aktivnostima koje su bile ispunjene smijehom, saradnjom i lijepom

atmosferom. 



Školske aktuelnosti
🎈🎉 DAN ŠKOLE🎉🎈

U našoj školi danas je bilo veoma živo i svečano. Obilježili smo 106. godinu
postojanja Škole, jedne od najstarijih odgojno-obrazovnih ustanova u gradu.  

Lijepom rječju,igrom i pjesmom obilježili  smo ovaj značajan datum.
Najuspješnijim učenicima uručene su diplome i nagrade,a svim ostalim učenicima

i nastavnicima direktorica se u ime uprave zahvalila na trudu i zalaganju. 



Školske aktuelnosti

Naše zvijezde  su sjale na manifestaciji „Naše nebo izvrsnosti“ u organizaciji
Instituta za razvoj preduniverzitetskog obrazovanja. Na ovaj svečani događaj

stigli su u pratnji svojih nastavnika koji su ih pripremali za vrhunske
takmičarske rezultate: Ešrefe Fakić, Amre Karić i Sanina Škame.  

Čestitamo našim sjajnim učenicima i nastavnicima na zajedničkom uspjehu i
ponosu koji su donijeli našoj školi !



Učenici četvrtog razreda Osnovne škole “Mula Mustafa Bašeskija” realizovali su
Školu u prirodi u periodu od 17.5.do 19.5.2026.godine 

Učenici su uspješno realizovali trodnevni boravak koji je protekao u najboljem
redu i ispunio očekivanja svih učesnika. Tokom boravka učenici su bili smješteni

u Hotelu Ada u Blagaju, gdje su uživali u druženju, igri, plesu i zajedničkim
aktivnostima.

U okviru edukativnih i kulturnih sadržaja posjetili su Tekiju u Blagaju, Stari most
u Mostaru, Muzej" Bitka za  ranjenike na Neretvi"u Jablanici te Zavičajni muzej u
Konjicu. Pored obilazaka znamenitosti, učenici su se kupali na bazenu, uživali u

ručku, sokovima i sladoledu, te stekli mnogo lijepih uspomena.
Za uspješnu realizaciju škole u prirodi bile su zadužene učiteljice Ismeta Isenaj-

Porča, Aldijana Nuhanović, Dalila Trgo i Amina Misira.

Školske aktuelnosti



Školske aktuelnosti
U ponedjeljak 25.5.2026. godine, članovi Geografske sekcije u

pratnji nastavnika Hadžiabdić Narcisa posjetili su Muzej
austrougarske vladavine u BiH 1878-1918. godina. Nakon toga
počastili su se slanim i slatkim baščaršijskim specijalitetima 



Školske aktuelnosti
Učenici IV-1 i IV-2  su sa svojim učiteljicama proveli prelijep

dan na Baščaršiji. Šetali su starim ulicama, razgledali
znamenitosti i uživali u veseloj atmosferi. Nakon šetnje, svi

su zajedno ručali ukusne ćevape, a potom se zasladili
omiljenim sladoledima. Dan je bio ispunjen smijehom,

druženjem i lijepim uspomenama. 



Školske aktuelnosti
Učenici naše škole, IX-1, IX-2 i IX-3 odjeljenja, u utorak, 19.5.20206., proveli su

nezaboravan dan na "oproštajnom" izletu na Trebeviću. 🌲🌳 
U pratnji svojih razrednika i nastavnika uživali su u vožnji sarajevskom žičarom

koja je pružila predivan pogled na Sarajevo i okolne planine. 
Boravak na Trebeviću protekao je u lijepom raspoloženju, druženju, šetnji i

zajedničkim trenucima koji će zasigurno ostati u lijepom sjećanju svim
učenicima. Devetim razredima želimo mnogo sreće, uspjeha i lijepih trenutaka u
nastavku školovanja. Sigurni smo da će iz naše škole ponijeti najljepše uspomene

i prijateljstva za cijeli život! 🤎📚
U pratnji učenika bile razrednice: Amra Karić, Nedina Bećirović, Edisa

Bajramović, kao i nastavnice: Nihada Begić, Anita Suša, Ena Rizvanović i
Segmedina Ismić. 



Školske aktuelnosti
Učenici III-2 danas su posjetili sarajevsku Vijećnicu, jedan od najprepoznatljivijih

simbola našeg grada. Tokom obilaska imali su priliku upoznati se s bogatom
historijom ove znamenite građevine, njenom jedinstvenom arhitekturom i

značajem koji ima za Sarajevo i Bosnu i Hercegovinu.
Posebno ih je oduševila raskošna unutrašnjost Vijećnice i priča o njenoj obnovi.
Posjeta je bila prilika za učenje izvan učionice, istraživanje kulturno-historijskog

naslijeđa i stjecanje novih iskustava.



Školske aktuelnosti
U srijedu, 3.6.2026. godine, učenici VI-3  posjetili su Olimpijski muzej. Tokom ove

posjete  upoznali su se sa bogatim kulturno-historijskim naslijeđem našeg
olimpijskog grada. Imali su priliku pogledati brojne vrijedne eksponate koji

čuvaju sjećanje na Zimske olimpijske igre u Sarajevu. 
U pratnji učenika bila je razrednica Nihada Begić i nastavnica Ena Rizvanović.



Školske aktuelnosti
U srijedu, 3.6.2026. godine, učenici petog razreda  posjetili su Zemaljskii muzej.
Tokom ove posjete  upoznali su se sa bogatom muzejskom građom i stekli brojna

nova iskustva.
Zahvaljujemo se uposlenicima Muzeja na ljubaznosti i strpljenju.



U okviru projekta „Ko smo kroz spomenike“, učenici III-3 i III-4 posjetili su Sebilj
i Vijećnicu, dva prepoznatljiva simbola Sarajeva koja svjedoče o bogatoj historiji i

kulturnom naslijeđu našeg grada.
Tokom obilaska imali smo priliku upoznati se sa značajem ovih znamenitosti,
njihovom prošlošću, arhitekturom i ulogom koju imaju u očuvanju identiteta

Sarajeva. Posebnu pažnju privukla je Vijećnica, jedan od najljepših
arhitektonskih objekata u Bosni i Hercegovini, kao i Sebilj, nezaobilazni simbol
Baščaršije i mjesto susreta brojnih generacija. Nakon obilaska uslijedilo je i

zajedničko druženje uz tradicionalne sarajevske ćevape, što je dodatno
upotpunilo ovaj dan ispunjen učenjem, druženjem i upoznavanjem kulturnih

vrijednosti našeg grada.

Školske aktuelnosti



Školske aktuelnosti

Učenici drugog i petog razreda
posjetili su obnovljeni dječiji park u ulici Brdovita . 

Tokom posjete uživali su u druženju, igri i boravku na otvorenom, te su imali
priliku vidjeti obnovljeni prostor namijenjen djeci i zajednici. Posjeta je protekla u
lijepoj i veseloj atmosferi, a učenici su pokazali zadovoljstvo uređenim i sigurnim

mjestom za igru i druženje. 🌳🛝😊



Školske aktuelnosti
Saniran park na Sedreniku za igru i druženje najmlađih stanovnika

Dječiji park u ulici Brdovita na Sedreniku nakon završene sanacije, u saradnji sa KJKP
“Park”, ponovo je otvoren za korištenje. Tim povodom, Općina Stari Grad organizovala je

druženje i zabavni program za djecu.
Prostor koji je do nedavno bio zapušten danas je pretvoren u uređeno mjesto za igru,

druženje i boravak na otvorenom. U okviru radova postavljeni su novi dječiji rekviziti i
stvoreni uslovi za sigurnije i ugodnije korištenje parka.

Otvorenju su prisustvovali načelnik Općine Stari Grad Irfan Čengić, dopredsjedavajući
Općinskog vijeća Kerim Smailbegović i vijećnica Selvira Vilić, koji su zajedno sa građanima

obišli obnovljeni prostor.
Brojni mališani već prvog dana iskoristili su priliku da uživaju u novim sadržajima.

Uređenje dječijeg parka na Sedreniku dio je kontinuiranih aktivnosti Općine Stari Grad na
obnovi javnih površina i stvaranju kvalitetnijeg ambijenta za život u svim mjesnim

zajednicama. Kroz ovakve projekte nastavlja se ulaganje u sadržaje koji doprinose
zdravijem, aktivnijem i ljepšem odrastanju najmlađih stanovnika općine.



Školske aktuelnosti

Na školskom takmičenju u prikupljanju e-otpada učenici 2-2 osvoji su prvo
mjesto.

Kao nagradu za uloženi trud posjetili su Olimpijski muzej.

Na Državnom takmičenju iz informatike za osnovne škole naš Rafael
Lovrić,učenik 9-1, zauzeo je 25.mjesto.

Čestitamo Rafaelu i nastavnici Edisi Bajramović !



Školske aktuelnosti
Maturalna ekskurzija 

Od 1. do 4. jula 2026. godine učenici osmog razreda naše škole su u pratnji
nastavnika i razrednika realizovali maturalnu ekskurziju punu učenja, druženja

i nezaboravim trenutcima. Obišli su mnoge gradove Bosne i Hercegovine:
Travnik, Jajce, Bosanski Petrovac, Bihać, Bosansku Krupu, Banjaluku.

Također su obišli i glavni grad Hrvatske, Zagreb i u svim tim gradovima stvorili
nezaboravne uspomene.



Školske aktuelnosti
U petak, 5. 6.2026., učenici III-1 i III-2, zajedno sa svojim učiteljicama i

asistentima, proveli su nezaboravan dan na izletu na Trebeviću. Do ovog
poznatog sarajevskog izletišta stigli su vožnjom žičarom, tokom koje su uživali u

prelijepom pogledu na grad.
Dan je protekao u druženju, igri, šetnji i boravku na čistom planinskom zraku. Uz

mnogo smijeha, zabave i zajedničkih aktivnosti, učenici su stvarali lijepe
uspomene i učili o važnosti boravka u prirodi.

Izlet je protekao u ugodnoj atmosferi, a svi su se vratili puni lijepih utisaka i
novih iskustava.



Školske aktuelnosti

U petak, 5.6.2026. učenici I-1 i I-2  proveli su lijep i sadržajan dan na Trebeviću.
Uz druženje, igru i boravak u prirodi, stvorili su mnogo lijepih i nezaboravnih

uspomena



Učenici sedmih razreda, u pratnji svojih razrednica Dalile Kaljanac, Tanje Babić i Suade
Zahirović, realizovali su edukativnu posjetu Olimpijskom muzeju. Tokom obilaska muzeja
imali su priliku upoznati se sa bogatom olimpijskom historijom našeg grada, značajem

XIV Zimskih olimpijskih igara te vrijednostima sporta i olimpijskog duha.
Nakon posjete muzeju, učenici su prošetali gradskim jezgrom, te obišli Vječnu vatru i
Spomenik ubijenoj djeci opkoljenog Sarajeva, gdje su se podsjetili važnih historijskih

događaja i simbola sjećanja našeg grada.
Po završetku obilaska, učenici su se počastili jednim od najprepoznatljivijih sarajevskih
specijaliteta, čime je ovaj sadržajan i zanimljiv dan priveden kraju u ugodnoj atmosferi i

druženju. 

Školske aktuelnosti



Dodijeljene su Plakete „Ponos škola Općine Stari Grad Sarajevo“ maturantima koji su
tokom osnovnog školovanja ostvarili odličan uspjeh uz primjereno vladanje: Imad
Čimpo, Rafael Lovrić, Ishak Panjeta, Nadya Bektić, Omar Čurčić, Tarik Pašić, Zehra

Šeko, Zejneb Balić, Esma Muminović, Berina Salihagić.

Školske aktuelnosti



Školske aktuelnosti

Učenici petog razreda proveli su današnji  dan u posjeti
Trebeviću.

Tokom posjete podsjetili su se nastavnih sadržaja iz oblasti
ekologije i zaštite životne sredine.

Naravno, nije nedostajalo ni igre,smijeha i zabave što je ovaj dan
učinilo nezaboravnim. 



Školske aktuelnosti

Učenici drugog razreda posjetili su Darivu.Tokom posjete uživali
su u druženju,igri i zabavi.

Bila je to prilika da ponove  sadržaje iz Moje okoline, te da na taj
uče kroz igru.🌼🌲🌳🌿☘️



Školske aktuelnosti
🌿IZLET NA DARIVU – 4. RAZRED 🌿

Dana 10. 6. 2026. godine učenici 4. razreda proveli su prekrasan dan na izletu
na Darivi. Uz šetnju, igru, druženje i boravak u prirodi, učenici su imali priliku

razvijati prijateljstvo, timski duh i ljubav prema prirodnom okruženju.

🎬 Danas, 10. juna 2026. godine, učenici III-1 i III-2, zajedno sa svojim
učiteljicama i asistentima, uživali su u zajedničkom odlasku u kino Cineplexx.

Gledali smo predivan film „Pjesma grbavog kita“, a do kina smo putovali
tramvajem, pri čemu smo imali priliku primijeniti pravila ponašanja u gradskom

saobraćaju i pokazati odgovornost, kulturu i samostalnost.
Uz mnogo smijeha, druženja i lijepih utisaka, proveli smo još jedan dan ispunjen

učenjem kroz iskustvo i zajedničkim uspomenama koje ćemo dugo pamtiti.



Školske aktuelnosti
MATURSKO VEČE

Naši maturanti su svečanom proslavom maturske večeri zvanično obilježili
završetak osnovne škole. U predivnoj atmosferi, ispunjenoj elegancijom, radošću

i ponosom, ispratili smo još jednu generaciju uspješnih mladih ljudi.



Školske aktuelnosti

Dana,12.6.2026.učenici sedmog razreda naše škole posjetili su mezarje
"Budakovići". Tom prilikom odali su počast žrtvama i položili cvijeće na

spomeniku stradalima.

10.6.2026. učenici šestog, sedmog i osmog razreda naše škole
proveli su predivan dan na izletu na Trebeviću. U pratnji svojih
razrednika i predmetnih nastavnika, naši školarci su zamijenili

učionice čistim zrakom, zelenilom i druženjem na olimpijskoj
ljepotici.

Cilj ovog izleta bio je opuštanje pred sam kraj školske godine, ali
i jačanje timskog duha te razvijanje ljubavi prema prirodi.



Neki novi klinci...

Naši učenici su još jednom učestvovali na takmičenju Taekwondo
Sarajevo Open

Amina Muhic 🥇
Nidal Subašić 🥇

Čestitamo ! 



Srebrena medalja za učenika Mahira Mulaosmanovića na
Državnom prvenstvu u džudou

S ponosom objavljujemo da je učenik VI razreda naše škole,
Mahir Mulaosmanović, ostvario izvanredan uspjeh osvojivši

srebrenu medalju u džudou u kategoriji U14 do 50 kg na
Državnom prvenstvu Bosne i Hercegovine, održanom u Bihaću

28.3.2026. godine, čime je ponio titulu viceprvaka države.
Ovaj rezultat je plod truda, discipline i predanog rada, na što

smo izuzetno ponosni.
Čestitamo našem Mahiru i želimo mu mnogo uspjeha u budućim

takmičenjima! 

Neki novi klinci...



Na 6. Internacionalnom pijanističkom takmičenju "Sergej
Rachmaninoff" ,

održanom  od 17.- 19. aprila u Sarajevu , učenik 8. razreda naše
škole, Ali Burović ostvario je izvrstan plasman osvojivši 1.  nagradu

sa 99 bodova  u disciplini-klavir solo. 
Ali je takođe učenik Osnovne muzičke i baletske skole "Novo

Sarajevo", u klasi prof. Suzane Bevande-Sijarić.
Čestitamo !

Neki novi klinci...



S ponosom objavljujemo da je učenik naše škole, Harun
Mulaosmanović, postao prvak države!🥇🏆

Harun se takmiči u kategoriji U16 (-60kg), gdje je svojim trudom,
disciplinom i predanim radom uspio osvojiti titulu višestrukog prvaka
države. Njegova upornost, borbeni duh i kontinuirani napredak čine

ga uzorom među vršnjacima i ponosom naše škole.
Ovakvi uspjesi su rezultat svakodnevnog zalaganja, odricanja i velike
ljubavi prema sportu, a Harun je dokaz da se rad i posvećenost uvijek

isplate.
Iskreno čestitamo našem Harunu na svim postignutim rezultatima i

želimo mu još mnogo uspjeha, medalja i sportskih pobjeda u budućim
takmičenjima!

Neki novi klinci...



Na prvenstvu Federacije
Bosne i Hercegovine iz

taekwondoa koje se
održalo 3.05.2026. godine
u Zenici, učenik naše škole
Karim Bektaš (II-1) osvojio

je bronzanu medalju u
kategoriji najmlađih.

Čestitamo !🥉

Na  državnom takmičenju iz
taekwondo-a  u kadetskoj

konkurenciji, učenica VII razreda
naše škole Amina Muhić je osvojila

bronzanu medalju!🥉. 
U sklopu lige mlađih kadeta, učenik II

razreda
Nidal Subašić osvojio je zlatnu
medalju i time pokazao  veliki

potencijal . 🥇
Čestitamo !

Neki novi klinci...



 ČLAN REDAKCIJE:
Poštovana direktorice, hvala Vam na izdvojenom vremenu za razgovor s nama. Vjerujem da je Vaš posao zahtijevan,
ali istovremeno i lijep. 
Kada biste morali opisati našu školu u tri riječi, koje biste izabrali – i zašto baš te tri?

DIREKTORICA:
Ako bih morala izabrati samo tri riječi, rekla bih: učenici, uposlenici i zajedništvo.

Učenici su na prvom mjestu zato što bez njih nijedna škola ne bi bila ono što jeste. Zgrada može biti lijepa, učionice
savremene, tehnologija dostupna, ali prije svega toga stoje učenici koji u njoj svakodnevno rade i uče. Sva pažnja
uposlenika je usmjerena na njih i njihovu dobrobit. Zajedno sa uposlenicima i roditeljima svakodnevno gradimo
jaku zajednicu usmjerenu na dijete. A zajedništvo je ono što nam je posebno važno. Kada nastavnici, učenici,
roditelji i rukovodstvo rade kao tim, tada i najteži problemi postaju rješivi.

ČLAN REDAKCIJE:
Direktorica vjerovatno nema mnogo „običnih“ radnih dana. Kako izgleda jedan Vaš tipičan dan i koliko često ono
što je planirano u 8:00h  ne važi već u 8:05h?

DIREKTORICA:
Mislim da bih mogla napisati knjigu pod naslovom „Planirano u 8:00, realizovano ko zna kada“.
Svaki dan počinje planom. Postoje sastanci, dokumentacija, obaveze, rokovi, razgovori… A onda se otvore vrata
kancelarije i počinje stvarni život škole. Neko ima pitanje, neko prijedlog, neko problem koji treba riješiti odmah,
neki učenik treba pomoć, nastavniku je potrebna podrška, roditelj želi razgovor. I tako se jedan planirani zadatak
pretvori u pet novih. Zato je u ovom poslu, osim organizacije, veoma važna i sposobnost prilagođavanja. Direktor
mora znati šta je hitno, šta je važno, a šta može sačekati. 

ČLAN REDAKCIJE:
Šta je najteži dio direktorskog posla o kojem se malo govori, a šta je ono zbog čega na kraju dana pomislite:
„Vrijedilo je!“?
DIREKTORICA:
Najteži dio je, vjerovatno, odgovornost. Kada ste direktor, ne donosite odluke samo u svoje ime. Svaka odluka može
utjecati na učenike, nastavnike, roditelje i funkcionisanje škole. Nije uvijek lahko biti osoba koja mora donijeti
konačnu odluku, posebno kada znate da neće svi biti zadovoljni, ali onda dođe trenutak kada vidite učenika koji je
napredovao, nastavnika koji je uspio realizovati neku lijepu ideju, uspjeh naših učenika, priredbu na kojoj svi
zajedno radimo, osmijeh djeteta koje je ponosno na sebe…Tada shvatite da sav trud ima smisla.

Intervju sa...
direktoricom Eminom Mujan

Razgovor o školi, ljudima, izazovima i onome što se ne vidi
u školskom dnevniku

Škola nije samo zgrada, učionice, dnevnik i školsko zvono. Školu
prije svega čine učenici koji u njoj odrastaju, nastavnici koji ih

podučavaju, roditelji koji ih prate i rukovodstvo koje svakodnevno
nastoji povezati različite potrebe, očekivanja i ideje.

U ovom broju školskog časopisa razgovaramo s direktoricom naše
škole o svakodnevnom radu, izazovima, uspjesima, učenicima,

nastavnicima, ali i o onim malim, ljudskim trenucima koji se ne mogu
upisati u službeni zapisnik. 



Intervju sa...
direktoricom Eminom Mujan

ČLAN REDAKCIJE:
Koliko je teško donijeti odluku kada znate da se ona neće svima svidjeti? Da li je direktorica ponekad jednostavno
prinuđena biti „negativac“ da bi škola funkcionisala?
DIREKTORICA:
Da, ponekad je direktorica glavni kandidat za ulogu „negativca“, ali posao direktorice nije da uvijek bude
popularna, nego da bude odgovorna i pravedna.  Postoje odluke koje nisu lahke, ali su neophodne. Ako donosite
odluke samo zato da biste se svima dopali, vrlo brzo shvatite da škola ne može tako funkcionisati. Važno mi je da
svaka odluka bude obrazložena, da se čuje drugačije mišljenje i da ljudi znaju zašto je nešto urađeno. Ako na kraju
dana znam da sam postupila pošteno i u najboljem interesu škole, mogu prihvatiti i činjenicu da se neko sa mnom
neće složiti. Veoma mi je važno da se djeca u školi osjećaju sigurno, zaštićeno i sretno.
ČLAN REDAKCIJE:
Šta je za Vas najveći uspjeh škole: odličan rezultat na takmičenju, osvojena nagrada ili učenik koji je zahvaljujući
školi postao bolja, odgovornija i sretnija osoba?

DIREKTORICA:
Nagrade i takmičenja svakako raduju. One su potvrda rada, truda,zalaganja i znanja, i ponosni smo na svaki
uspjeh naših učenika. Ali, kada bih morala birati, rekla bih da je najveći uspjeh učenik koji iz škole izađe kao dobar
čovjek.
Ocjena je važna, znanje je važno, diploma je važna, ali karakter ostaje. Ako učenik nauči da poštuje druge, da
pomogne slabijem, da preuzme odgovornost za svoje postupke, da ne odustaje kada mu je teško i da vjeruje u sebe
– tada možemo reći da smo uradili nešto zaista važno.

ČLAN REDAKCIJE:
Koji trenutak iz Vašeg direktorskog mandata posebno pamtite – trenutak zbog kojeg ste bili ponosni što ste upravo
na čelu ove škole?
DIREKTORICA:
Teško je izdvojiti samo jedan trenutak jer se ponos na školu ne javlja samo kada osvojimo neku nagradu. Posebno
me raduju situacije kada vidim koliko ljudi u ovoj školi mogu zajednički uraditi. Kada se organizuje priredba,
humanitarna akcija, takmičenje, izlet, projekat ili bilo koja aktivnost u kojoj učenici i nastavnici daju svoj doprinos,
tada vidim koliko ova škola ima potencijala. Najponosnija sam kada vidim da učenici osjećaju da je ovo njihova
škola i da žele u njoj učestvovati, stvarati i ostaviti svoj trag.
Posebni su trenuci kada mi učenici priđu na hodniku i kažu da su sretni zbog neke situacije u školi, kao i kada
svoje uposlenike i učenike vidim nasmijane i vesele, tada znam da su sretni i zadovoljni.

ČLAN REDAKCIJE:
Koji je, po Vašem mišljenju, najveći izazov s kojim se savremena škola danas suočava – mobilni
telefoni, manjak pažnje, motivacija učenika, roditeljska očekivanja, administracija ili nešto sasvim
drugo?

DIREKTORICA:
Mislim da je najveći izazov sačuvati mentalno zdravlje učenika i uposlenika, kao i zadržati pažnju i motivaciju
učenika u vremenu kada im je gotovo sve dostupno odmah.
Djeca danas odrastaju uz tehnologiju. Informacija je dostupna u nekoliko sekundi. Zato škola više ne može biti
samo mjesto na kojem učenik dobija informacije. Moramo ga naučiti kako da razmišlja, kako da postavlja
pitanja, kako da razlikuje važno od nevažnog i kako da preuzme odgovornost za svoje postupke.
Mobilni telefon sam po sebi nije najveći problem. Problem nastaje kada tehnologija počne upravljati našim
vremenom, pažnjom i odnosima.
Zato mislim da je naš zadatak pronaći ravnotežu između savremenog i tradicionalnog. Djeci trebaju i
tehnologija i knjiga, i digitalni sadržaji i razgovor, i znanje i igra.



Intervju sa...
direktoricom Eminom Mujan

ČLAN REDAKCIJE:
Postoji li neka situacija iz škole koja Vas je toliko nasmijala da je se i danas rado sjetite?

DIREKTORICA:
 U školi je gotovo nemoguće provesti dan bez neke situacije koja vas nasmije.
Djeca su iskrena i spontana i upravo zbog toga često kažu ono što odraslima nikada ne bi palo na pamet.
Dešava se da učenik dođe s veoma ozbiljnim izrazom lica i kaže: „Direktorice, imam jedan veliki problem.“ Vi se
pripremite za najgore, a onda shvatite da je taj „veliki problem“ zapravo nešto sasvim bezazleno.
Takvi trenuci su dragocjeni. Ponekad nas upravo učenici podsjete da ne trebamo sve u životu shvatati previše
ozbiljno. Često me nasmiju njihovi jednostavni i iskreni odgovori, kao i naivne dječije izjave izrečene u trenucima
kada se nama odraslima neka situacija čini teškom i složenom.
Tada se nasmijem i nama odraslima – kako od onoga što nam se učini kao „veliki problem“ ponekad ne vidimo ono
najjednostavnije rješenje. Djeca situaciju često posmatraju mnogo jednostavnije, iskrenije i neposrednije. Upravo
nam svojim pogledom na svijet pokažu da ono što nama izgleda veliko i teško ponekad uopšte ne mora biti takvo.
Možda je to jedna od najljepših stvari u radu s djecom – što nas, i ne sluteći, svakodnevno uče da zastanemo,
nasmijemo se i život pogledamo iz jednostavnijeg ugla. 
ČLAN REDAKCIJE:
Kada biste mogli ponovo biti učenica naše škole na jedan dan, šta biste prvo uradili? A koji biste predmet najradije
„izbjegli“?

DIREKTORICA:
Mislim da bih prvo pokušala provjeriti da li se današnji učenici zaista toliko razlikuju od nas nekada. Vjerovatno
bih se iznenadila koliko su neke stvari iste – prijateljstva, simpatije, strah od odgovaranja, radost kada nema
domaće zadaće…
A što se tiče predmeta koji bih izbjegla… vjerovatno bih pokušala pregovarati sa nastavnikom.
Ali ozbiljno, mislim da bih danas školu doživjela potpuno drugačije nego kada sam bila učenica. Tek kada odrastete
shvatite koliko su se nastavnici trudili i koliko su neke njihove „stroge“ odluke zapravo imale smisla.

ČLAN REDAKCIJE:
Kada biste imali mogućnost da jednom odlukom promijenite samo jednu stvar u obrazovanju, šta biste promijenili?

DIREKTORICA:
Voljela bih da se obrazovanje još više usmjeri na razvoj svakog pojedinačnog djeteta, a ne samo na ocjenu i rezultat.
Svako dijete ima svoj tempo, svoje sposobnosti, interesovanja i potencijale. Mislim da moramo više razgovarati o
tome šta dijete može, a ne samo šta nije uradilo dobro. Ocjena treba biti informacija o učenju, a ne definicija djeteta.
 Voljela bih i da nastavnici imaju više vremena za ono zbog čega su zapravo postali nastavnici – za rad sa
učenicima, kreativnost, razgovor i kvalitetnu nastavu.
ČLAN REDAKCIJE:
Koja je Vaša direktorska „supermoć“, a koja slabost koju bi drugi vjerovatno prvu prepoznali?

DIREKTORICA:
Moja „supermoć“ je što sam odgovorna, radna i uporna.
Slabost što vjerujem da u svi ljudi dobri i što vjerujem samo u ono što lično čujem i vidim. 

ČLAN REDAKCIJE:
I za kraj – završite rečenicu: „Naša škola je posebna zato što…“ 
 
DIREKTORICA:
Naša škola je posebna zbog svojih učenika– po onima koji su danas ovdje, ali i po generacijama koje su kroz nju
prošle i svojim prisustvom, uspjesima i uspomenama ostavile neizbrisiv trag. Svaka generacija utkala je dio sebe u
ovu školu i učinila je onim što je danas.



Perom i kistom naših učenika 
Moja domovina

  Svoju domovinu uvijek nosim u srcu, ušuškanu, pažljivo smještenu. Ali danas ću vam reći ponešto
o njoj, ne sve, jer trebalo bi puno više od lista papira da vam ispričam sve o zemlji u obliku srca.
Bosna i Hercegovina, to je jedna mala zemlja, ali ima najveće srce, kojim voli sve dobronamjerne

ljude koji su kročili njenim prostorom. Zemlja obrasla šumama, obojena rijekama i prirodom
kakve nema nigdje drugo na svijetu. 

Lijepa kao i njeni vodopadi dok se presijavaju na suncu i mjesečeni. Lijepa kao Baščaršija pod
noćnim svjetlom uličnih lampi, kad golubovi odlete sa Sebilja i zavlada mir nakon uzavrele

atmosfere dana. Lijepa kao i njene rijeke u valovitim plavim i zelenim haljinama koje se protežu
zemljom. Lijepa kao Jadransko more, kao njene planine, koje se ponosno uzdižu okolo, kao guste

šume prošarane svim nijansama zelene boje. 
  Tokom godina u mojoj domovini se mnogo toga dešavalo, sve se mjenjalo... ali uvijek je imala

poseban sjaj. Nekada davno, ulicama su prolazili ljudi u narodnim nošnjama. Dimije, suknje, široke
čakšire, bijele košulje i kratki prsluci... Sve se presijavalo na suncu kao svila. Sve ukrašeno

zlaćanim sjajnim detaljima, kao da je neko po njima prosuo sunčev ili mjesečev sjaj. Imala je moja
zemlja i čuvenu 1984. godinu, imala je olimpijadu. Bjelašnica, Jahorina, Trebević i Igman šareni od

skijaša koji su se stazama spuštali kao rakete, klizalište Zetre puno vijugavih tragova klizaljki,
piruete, okreti, sokokovi... a domovina sjajna kao komadići leda razasuti svud okolo, kao netaknuti
snježni pokrivač kad zablista na svjetlosti. Bodrio je tada Vučko znane i neznane, ali nikada nigdje

ne može sve biti savršeno.
  Prošla je moja domovina i teške i ružne dane, u davnoj prošlosti, ali i ne tako davno. Bila je moja
zemlja pod opsadom i jedino što je tad blještalo su meci, granate, prolivena krv. Granate su padale
i ostavljale tragove na cestama, danas pretvorene u Sarajevske ruže, čuvare sjećanja na mnoge

teške dane, spomenike tragedije. 
  No, neću sada mnogo o tome, ipak je ovo lijepa priča o mojoj domovini, domovini svih nas. Danas

mnogi dolaze u moju zemlju, obilaze i one spomenike tragedije, ali i muzeje, čaršije, mostove,
vijećnice, džamije i crkve, štošta lijepo i jedinstveno. I uvijek je Bosna i Hercegovina sijala, i možda
se mjenjao njen sjaj, ali duša zemlje u obliku srca ostala je ista, netaknuta, dovoljno široka za sve

dobronamjerne ljude. 

Ajna Ibrahimović
VI-2



Perom i kistom naših učenika 

Odbrana BiH od agresora

Na vrhu planine zastava se vije,
Priča priču koju srce krije,

O hrabrosti, borbi priča je to,
Što srcu je ljubav i nadu ostavilo.

 
Kroz Sarajevo teče Miljacka,
Čuva snove naših djedova,

A u Srebrenici bijeli nišani stoje,
Gle, to su nijemi čuvari domovine moje.

 
Na dalekom brdu zlatni ljiljan smrti se prkosi,

Da se majka njime ponosi,
Niz obraz suza kao rijeka teče,
O herojima priča svako veče.

 Nadija Muhović VII-2



Perom i kistom naših učenika 
Moja domovina

Moja domovina ima posebno mjesto u meni, u mome srcu i mislima.
Ona stane u moje male dlanove, u kojima se osjeća toplina. Ja ne

gledam svoju domovinu sa visine, jer ipak ja sam sama niska.
Promatram je iz mirisne trave, što se lagano njiše na vjetru, iz sjene,

iz njene prirodne okoline. Promatram je kroz cvjetne poljane čija
šarolikost i miris dočarava zrak. Moja domovina pamti i kada ja
zaboravim. U njoj ostaju iskustva koja sam doživjela, moji snovi i

suze,osjećanja drugih ljudi, uspomene, i one lijepe, ali i ružne, strašne,
istinite. Ja još ne poznajem svoju domovinu, niti znam svaku njenu

riječ, svaku priču, svu njenju bolnu i tešku prošlost. Ali znam kada je
tiha i kada šuti. Ona nije uvijek lijepa i savršena. Ima pukotina.

Gledam u njih i pitam se: Da li sam premala da razumijem ili prerasla
da ih osjetim? Iako nije savršeno, ono je moje. Kada sam umorna,

legnem i razmišljam. Zatvorim oči i tako razmišljam i razmišljam u
nedogled. Domovina je mjesto gdje mogu samo da sjednem i budem

dijete, bez potrebe da se brinem da će me ljudi osuđivati. Ako se
jednoga dana promijenim do neprepoznatljivosti, ona će me i dalje

prepoznati po načinu na koji hodam, načinu na koji šutim. Domovina
nije samo mjesto rođenja, nije zastava, to je osjećaj. Osjećaj koji boli u

prsima, ali i grije srce. Pitanje bez odgovora. Kako rastem, sve više
dolazim do ovoga:“Ja ne živim u domovini. Ona živi u meni.“ I živjet će. 

Zehra Šeko, 9-2 



Perom i kistom naših učenika 



Maturanti 
Devet godina stalo je u jedan pogled, jedan osmijeh i bezbroj

uspomena. Od prvih školskih koraka do danas, rasli ste, učili,
griješili, pobjeđivali i zajedno sazrijevali. Škola za vas više nije

samo mjesto učenja – ona je dio vašeg odrastanja, vaših
prijateljstava i vaših najljepših uspomena.

Zatvorili ste jedno važno poglavlje, ali ne i svoju priču. Pred
vama su novi putevi, novi izazovi i snovi koje tek trebate

ostvariti. Ponesite sa sobom znanje, prijateljstva i vrijednosti
koje ste ovdje stekli, ali nikada ne zaboravite da su najveći

uspjesi oni do kojih se stiže hrabrošću, upornošću i vjerom u
sebe.

Ne bojte se budućnosti – stvarajte je. Neka vaši snovi budu
veći od vaših strahova, a vaši koraci dovoljno hrabri da vas

odvedu tamo gdje želite biti! 



Maturanti 



Vrijeme je tvoj saveznik – nauči ga dobro koristiti!
Da li ti se nekada dogodilo da imaš dovoljno vremena za učenje,

a onda odjednom shvatiš da je test sutra?
Ili da cijelo poslijepodne provedeš uz knjigu, a na kraju imaš

osjećaj da gotovo ništa nisi zapamtio?
Ne brini – nisi jedini! Tajna nije u tome da učiš satima bez

prestanka, već da naučiš pravilno organizovati svoje vrijeme

⏰ 1. Napravi svoj plan
Prije nego što počneš učiti, zapiši šta trebaš uraditi.

Napravi kratku listu obaveza i odredi šta je najvažnije.
Na primjer:

matematika – uraditi zadatke;
bosanski jezik – pročitati lektiru;

historija – ponoviti lekciju;
pripremiti školsku torbu;

ostaviti vrijeme za odmor i druženje.
Kada obaveze vidiš zapisane, sve djeluje mnogo

jednostavnije.

🎯 2. Ne pokušavaj sve odjednom
Veliki zadatak podijeli na manje dijelove.

Umjesto da kažeš:
„Danas moram naučiti cijelu lekciju iz historije.“

reci:
„Prvo ću pročitati lekciju, zatim izdvojiti najvažnije činjenice, a onda ih ponoviti.“

Mali koraci vode do velikog uspjeha.
📵 3. Telefon neka sačeka

Jedan od najvećih neprijatelja koncentracije je stalno provjeravanje telefona.
„Samo ću pogledati jednu poruku...“

„Samo jedan video...“
„Samo da vidim šta ima na društvenim mrežama...“

I – odjednom je prošlo pola sata!
Dok učiš, telefon ostavi dalje od sebe ili ga utišaj. Nakon završenog zadatka možeš

napraviti kratku pauzu.

SAVJET PLUS

🧠 4. Uči pametno, a ne samo dugo
Pokušaj učiti u kraćim, koncentrisanim intervalima. Na primjer, možeš 25 minuta

učiti, a zatim napraviti 5 minuta pauze. Ovakav način rada često se naziva
Pomodoro tehnika. Važno je da tokom vremena za učenje budeš zaista usmjeren na

jedan zadatak.
✍️ 5. Pronađi način učenja koji ti odgovara

Neko najbolje pamti kada čita, neko kada zapisuje, a neko kada objašnjava
drugima.
Isprobaj:

pravljenje mentalnih mapa;
podvlačenje ključnih pojmova;

kratke bilješke;
kartice s pitanjima i odgovorima;

prepričavanje lekcije svojim riječima;
učenje u paru s prijateljem.

Najbolji način učenja je onaj koji tebi pomaže da razumiješ i zapamtiš.
🌿 6. Ne zaboravi odmor

Učenje nije jedina važna stvar.
Potrebni su ti:

san + kretanje + zdrava hrana + druženje + odmor + vrijeme za ono što voliš.
Ako si umoran i bez koncentracije, dodatni sat sjedenja nad knjigom možda neće

donijeti mnogo koristi.
⭐ SAVJET PLUS

Ne čekaj da ti se „počne učiti“.
Ponekad motivacija dolazi tek nakon što počnemo.

Zato napravi prvi mali korak:
otvori knjigu – pročitaj jednu stranicu – riješi jedan zadatak – nauči jednu činjenicu.

I onda nastavi...

SAVJET PLUS



„Što je zapisano
ostaje,

a što se pamti
iščezne.“

 Mula Mustafa
Bašeskij

